28
2

ЗАЦВЕРДЖАНА
Рашэнне
Дзяржынскага раённага выканаўчага камітэта
ад 11.05.2005 г. № 549

(у рэдакцыі рашэння 
Дзяржынскага раённага выканаўчага камітэта
ад  02.04.2012    № 768
Статут

дзяржаўнай установы адукацыі

“Гімназія г. Дзяржынска”

(Гімназія г. Дзяржынска)

(новая рэдакцыя)

Устав
государственного учреждения образования

«Гимназия г. Дзержинска»
(Гимназия г. Дзержинска)
(новая редакция)
Глава І. Агульныя палажэнні
1.1. Сапраўдны Статут з’яўляецца новай рэдакцыяй Статута дзяржаўнай установы адукацыі “Гімназія г. Дзяржынска” (называецца ў далейшым – Установа), зацверджанага рашэннем Дзяржынскага раённага выканаўчага камітэта ад 11.05.2005 года № 549.
1.2. Установа з’яўляецца некамерцыйнай арганізацыяй, належыць сістэме адукацыі Рэспублікі Беларусь. Маёмасць Установы знаходзіцца ў камунальнай уласнасці Дзяржынскага раёна.
1.3. Заснавальнікам Установы з’яўляецца Дзяржынскі раённы выканаўчы камітэт (называецца ў далейшым – Заснавальнік).

Месца знаходжання Заснавальніка: 222720, Рэспубліка Беларусь, Мінская вобласць, г. Дзяржынск, пл. Дзяржынскага, д. 1.

Органам дзяржаўнага кіравання, паўнамоцным уласнікам кіраваць маёмасцю Установы з’яўляецца аддзел адукацыі Дзяржынскага раённага  выканаўчага камітэта (называецца далей – аддзел адукацыі).

1.4. Установа ажыццяўляе сваю дзейнасць у адпаведнасці з Канстытуцыяй Рэспублікі Беларусь, Грамадзянскім кодэксам Рэспублікі Беларусь, Кодэксам Рэспублікі Беларусь аб адукацыі, Палажэннем аб установе агульнай сярэдняй адукацыі, Палажэннем аб аддзеле адукацыі, сапраўдным Статутам, а таксама іншым дзеючым заканадаўствам Рэспублікі Беларусь.

1.5. Установа з’яўляецца юрыдычнай асобай, якая мае ў аператыўным кіраванні адасобленую маёмасць, самастойна нясе адказнасць па сваіх абавязках, можа ад свайго імя набыць і ажыццяўляць маёмасныя і немаёмасныя правы, выконваць абавязкі, быць істцом і адказчыкам у судзе.

Установа мае пячатку з выявай Дзяржаўнага герба Рэспублікі Беларусь, штамп са сваёй назвай і рахункі ў банках Рэспублікі Беларусь.

1.6. Паўнамоцтвы ўласніка ў адносінах дзяржаўнай маёмасці ўстаноў адукацыі ажыццяўляе Заснавальнік. Фінансуецца Установа са сродкаў бюджэту Дзяржынскага раёна.

1.7. Месца знаходжання Установы:

222720, Рэспубліка Беларусь, Мінская вобласць, г. Дзяржынск, 
вул. 1-ая Ленінская, 21.
Поўнае найменне Установы:

на беларускай мове: дзяржаўная ўстанова адукацыі “Гімназія 
г. Дзяржынска”;
на рускай мове: государственное учреждение образования «Гимназия г. Дзержинска».
Скарочаная назва:

на беларускай мове: Гімназія г. Дзяржынска;
на рускай мове: Гимназия г. Дзержинска.
1.8. Установа ў сваей рабоце ўзаемадзейнічае з іншымі ўстановамі адукацыі, установамі дадатковай адукацыі, культуры, навукі, органамі аховы здароўя, унутраных спраў, службай занятасці насельніцтва і іншымі дзяржаўнымі і недзяржаўнымі арганізацыямі.

1.9. Ва Установе не дапускаецца стварэнне і дзейнасць палітычных партый, іншых грамадскіх аб’яднанняў, якія маюць палітычныя мэты, а таксама стварэнне і ананімная ці іншая супярэчная заканадаўству дзейнасць рэлігійных арганізацый.

1.10. Установа ў пытаннях выхавання на падставе пісьмовых заяў навучэнцаў (законных прадстаўнікоў непаўналетніх навучэнцаў) у пазаўрочны час можа ўзаемадзейнічаць з зарэгістраванымі рэлігійнымі арганізацыямі з улікам іх уплыву на фарміраванне духоўных, культурных і дзяржаўных традыцый беларускага народа. Парадак, умовы, змест і формы такога ўзаемадзеяння вызначаюцца Урадам Рэспублікі Беларусь па ўзгадненні з Прэзідэнтам Рэспублікі Беларусь.
1.11. Дапаўненні і змяненні ў сапраўдны Статут заносяцца пасля іх узгаднення з уласнікам і зацвярджэння Заснавальнікам у парадку,  устаноўленым дзеючым заканадаўствам Рэспублікі Беларусь.
Глава ІІ. Тып,  від установы, прадмет, мэты 
і задачы дзейнасці Установы
2.1. Тып Установы: установа агульнай сярэдняй адукацыі. Від Установы: гімназія.
2.2. Гімназія – установа агульнай сярэдняй адукацыі, якая функцыяніруе ў складзе V – XI класаў, у якой ажыццяўляюцца навучанне і выхаванне на ІІ і ІІІ ступенях агульнай сярэдняй адукацыі з вывучэннем асобных прадметаў на павышаным узроўні, рэалізуецца праграма выхавання і абарона праў і законных інтарэсаў дзяцей, якія знаходзяцца ў сацыяльна небяспечным становішчы, а таксама могуць рэалізовывацца адукацыйная праграма пачатковай адукацыі, адукацыйная праграма спецыяльнай адукацыі на ўзроўні агульнай сярэдняй адукацыі, агульная праграма дадатковай адукацыі дзяцей і моладзі, адукацыйная праграма прафесійнай падрыхтоўкі рабочых (служачых), праграма выхавання дзяцей, якім патрэбна аздараўленне.
2.3. Прадметам дзейнасці Установы з’яўляецца адукацыйная дзейнасць.

2.4. Асноўнай мэтай Установы з’яўляеццца навучанне і выхаванне ў інтарэсах асобы, грамадства і дзяржавы, накіраваныя на засваенне ведаў, уменняў, навыкаў, фарміраванне гарманічнай, рознабакова развітай асобы навучэнца.

2.5. Асноўнымі задачамі Установы з’яўляюцца:
кампетэнтнасны падыход;

ахова здароўя навучэнцаў;

выкананне ўстаноўленых працягласці навучальнага года і канікул, тэрмінаў і форм атэстацыі навучэнцаў;

выкананне санітарных нормаў, правіл гігіены і гігіенічных нарматываў;

стварэнне ўмоў для развіцця творчых здольнасцей навучэнцаў, прыцягненне іх у розныя віды сацыяльна значнай дзейнасці;

забеспячэнне сацыяльна-педагагічнай падтрымкі навучэнцаў і аказанне ім псіхалагічнай дапамогі;

педагагічная падтрымка дзіцячых і маладзёжных грамадскіх аб’яднанняў;

стварэнне спецыяльных умоў для атрымання адукацыі асобамі з асаблівасцямі псіхафізічнага развіцця;
фарміраванне грамадзянскасці, патрыятызму і нацыянальнай самасвядомасці на падставе дзяржаўнай ідэалогіі;

падрыхтоўка да самастойнага жыцця і працы;

фарміраванне духоўнай, эстэтычнай і экалагічнай культуры;
авалоданне каштоўнасцямі і навыкамі здаровага ладу жыцця;

фарміраванне культуры сямейных адносін;

стварэнне ўмоў для сацыялізацыі і самаразвіцця асобы навучэнца.
2.6. Рэалізацыя мэты і задач Установы ажыццяўляецца ў цесным супрацоўніцтве з бацькамі, будуецца на прынцыпах адкрытасці, галоснасці, даверу.  

2.7. Для дасягнення сваіх мэт і пастаўленых задач Установа ажыццяўляе наступныя віды дзейнасці ў адпаведнасці з агульнадзяржаўным класіфікатарам, зацверджаным пастанаўленнем Дзяржаўнага камітэта па стандартызацыі ад 28 снежня 2006 года № 65.
Ліцэнзіруемыя віды дзейнасці:

дзейнасць па забеспячэнні бяспекі юрыдычных і фізічных асоб;

дзейнасць, якая звязана з аздараўленнем дзяцей за мяжой;

рознічны гандаль  і грамадскае харчаванне (выключаючы алкагольныя напоі і табачныя вырабы) і грамадскае харчаванне;

адукацыйная дзейнасць;
дзейнасць у галіне аўтамабільнага транспарту.
Права ажыццяўляць дзейнасць, на заняцце якой неабходна атрыманне ліцэнзіі, узнікае з моманту атрымання ліцэнзіі і ва ўказаны ў ёй тэрмін і спыняецца  па заканчэнні тэрміну яе дзейнасці, калі іншае не ўстаноўлена заканадаўствам.

2.8. Працоўны рэжым ва Установе рэгулюецца Правіламі ўнутранага працоўнага распарадку, якія зацвярджаюцца дырэктарам Установы з удзелам прафсаюзнага камітэта.

2.9. Установа вядзе ва ўстаноўленым парадку справаводства, архіў, прадстаўляе звесткі, прадугледжаныя нарматыўна-прававымі актамі, у адпаведныя органы дзяржаўнага кіравання.

Глава ІІІ. Патрабаванні да прыему асоб ва Установу адукацыі
3.1. Прыём асоб для атрымання агульнай сярэдняй адукацыі ажыццяўляецца ў адпаведнасці з Кодэксам Рэспублікі Беларусь аб адукацыі.

3.2. У 1 клас прымаюцца асобы, якім на 1 верасня адпаведнага вучэбнага года спаўняецца шэсць і болей гадоў. Па жаданні аднаго з законных прадстаўнікоў дзіцяці дапускаецца прыём у 1 клас асобы, якой шэсць гадоў споўніцца ў перыяд з 1 па 30 верасня адпаведнага вучэбнага года. 
Прыярытэтнае права залічэння ва Установу забяспечваецца для дзяцей мікрараёна, замацаванага рашэннем Дзяржынскага раённага выканаўчага камітэта за Установай.

Дзеці, якія не пражываюць на тэрыторыі мікрараёна, могуць быць залічаны ва Установу пры наяўнасці свабодных месцаў.

3.3. Прыём асоб  для атрымання базавай адукацыі, сярэдняй адукацыі ў гімназію ажыццяўляецца па конкурсе на падставе ўступных іспытаў. 

3.4. Парадак правядзення ўступных іспытаў, парадак прыёму асоб для атрымання сярэдняй адукацыі ва Установе, парадак фарміравання па іх выніках кантынгенту вучняў вызначаецца дзеючым заканадаўствам.

3.5. Асобы, якія атрымалі агульную базавую адукацыю ў гімназіі па іх жаданні працягваюць атрыманне адукацыі на ІІІ ступені агульнай сярэдняй адукацыі ў гэтай жа ўстанове.

3.6. Пры наяўнасці свабодных месцаў Установа можа праводзіць дадатковы прыём вучняў па конкурсе ў VІ – Х класы. Тэрміны правядзення конкурсу вызначаюцца згодна дзеючаму заканадаўству.

Глава ІV. Мова навучання і выхавання
4.1. У адпаведнасці з асноўнымі накірункамі дзяржаўнай палітыкі ў галіне адукацыі ва Установе забяспечваецца роўнасць беларускай і рускай моў.

4.2. Навучанне ва Установе ажыццяўляецца на беларускай мове. Выхаванне ва Установе ажыццяўляецца на беларускай і рускай мовах.
4.3. Вывучэнне рускай, беларускай і адной з замежных моў (англійскай) ва Установе, за выключэннем асобных катэгорый асоб з асаблівасцямі псіхафізічнага развіцця, з’яўляецца абавязковым. Катэгорыі асоб з асаблівасцямі псіхафізічнага развіцця і парадак вывучэння імі моў вызначаецца Міністэрствам адукацыі Рэспублікі Беларусь.

Парадак вывучэння беларускай і рускай моў замежнымі грамадзянамі і асобамі без грамадзянства, якія часова знаходзяцца або часова пражываюць у Рэспубліцы Беларусь, вызначаецца Міністэрствам адукацыі Рэспублікі Беларусь.

4.4. Абавязковая для вывучэння замежная мова вызначаецца Заснавальнікам з улікам патрэб дзяржавы і магчымасцей Установы.
Глава V. Правы і абавязкі суб’ектаў адукацыйных адносін

5.1. Удзельнікамі адукацыйнага працэсу ва Установе з’яўляюцца навучэнцы, педагагічныя работнікі, бацькі, іншыя законныя прадстаўнікі дзяцей, іх правы і абавязкі вызначаны Кодэксам Рэспублікі Беларусь аб адукацыі.
5.2. Установа ў адпаведнасці з заканадаўствам мае права:

ажыццяўляць адукацыйную дзейнасць;

фарміраваць структуру і штатны расклад Установы;

ажыццяўляць дзейнасць, якая прыносіць даходы;

удзельнічаць у навуковай, навукова-тэхнічнай, эксперыментальнай і інавацыйнай дзейнасці, дзейнасці па навукова-метадычным забеспячэнні адукацыі;

ажыццяўляць праверку сапраўднасці дакументаў аб адукацыі пры прыёме асоб для атрымання адукацыі і пры наяўнасці сумненняў у іх сапраўднасці шляхам накіравання запытаў у Міністэрства адукацыі Рэспублікі Беларусь аб пацвярджэнні факта іх выдачы;
уваходзіць у склад асацыяцый (саюзаў) і іншых аб’яднанняў некамерцыйных арганізацый;

ажыццяўляць міжнароднае супрацоўніцтва ў сферы адукацыі, у тым ліку знешнегандлёвую дзейнасць;

5.3. Іншыя правы Установы вызначаюцца Кодэксам Рэспублікі Беларусь аб адукацыі, іншымі актамі заканадаўства, сапраўдным Статутам.

5.4. Установа павінна забяспечваць:

якасць адукацыі;

распрацоўку і зацвярджэнне ва ўстаноўленым парадку структурных элементаў навукова-метадычнага забеспячэння адпаведнай адукацыі, яе ўдасканаленне;

падбор, прыём на работу і расстаноўку кадраў, павышэнне іх кваліфікацыі;

матэрыяльна-тэхнічнае забеспячэнне адукацыйнага працэсу ў адпаведнасці з устаноўленымі санітарнымі нормамі, правіламі і гігіенічнымі нарматывамі;
стварэнне бяспечных умоў пры арганізацыі адукацыйнага працэсу;

распрацоўку і прыняцце правіл унутранага распарадку для навучэнцаў, правіл унутранага працоўнага распарадку Установы;

маральнае і матэрыяльнае стымуляванне навучэнцаў, педагагічных і іншых работнікаў Установы;

меры сацыяльнай аховы навучэнцаў;

стварэнне неабходных умоў для арганізацыі харчавання і медыцынскай дапамогі;

удзел у фарміраванні кантрольных лічбаў прыёму;

азнаямленне асоб (законных прадстаўнікоў непаўналетніх) пры залічэнні ва Установу з пасведчаннем аб дзяржаўнай рэгістрацыі, Статутам, спецыяльным дазволам (ліцэнзіяй) на адукацыйную дзейнасць, сертыфікатамі аб дзяржаўнай акрэдытацыі, а па іх патрабаванні – і з вучэбна-праграмнай дакументацыяй;

садзейнічанне ўпаўнамоцным дзяржаўным органам у правядзенні кантролю за забеспячэннем якасці адукацыі;
5.5. Іншыя абавязкі Установы вызначаюцца Кодэксам Рэспублікі Беларусь аб адукацыі, іншымі актамі заканадаўства, сапраўдным Статутам.
5.6. Навучэнцы Установы маюць права на:

атрыманне адукацыі адпаведна адукацыйных праграм;

навучанне па індывідуальным вучэбным плане ў межах зместу адукацыйнай праграмы;
ахову жыцця і здароўя ў час адукацыйнага працэсу;

бясплатнае псіхолага-медыка-педагагічнае даследаванне ў  дзяржаўных цэнтрах карэкцыйна-развіваючага навучання і рэабілітацыі;

карыстанне падручнікамі і вучэбнымі дапаможнікамі;

канікулы;

атрыманне платных паслуг у сферы адукацыі;
удзел у кіраванні Установай;

бясплатнае карыстанне бібліятэкай, вучэбнай, навуковай і культурна-спартыўнай базай Установы ;
атрыманне сацыяльна-педагагічнай і псіхалагічнай дапамогі з боку спецыялістаў Установы;
заахвочванне за поспехі ў вучэбнай,  спартыўна-масавай, грамадскай, навукова-даследчай, эксперыментальнай, інавацыйнай дзейнасці, а таксама ў адукацыйных мерапрыемствах;

удзел у алімпіядах, конкурсах, турнірах, фестывалях, канферэнцыях, семінарах і іншых адукацыйных мерапрыемствах.

удзел у дзіцячых і маладзёжных грамадскіх аб’яднаннях, дзейнасць якіх не супярэчыць заканадаўству.
5.7. Навучэнцы Установы абавязаны:

добрасумленна і адказна адносіцца да засваення зместу адукацыйных праграм, праграм выхавання;

клапаціцца аб сваім здароўі, імкнуцца да духоўнага, фізічнага развіцця, самаўдасканалення;

выконваць патрабаванні правіл унутранага распарадку для навучэнцаў;
паважаць гонар і годнасць іншых ўдзельнікау адукацыйнага працэсу;
беражліва адносіцца да маёмасці ўстановы адукацыі;

мець акуратны знешні выгляд, прытрымлівацца дзелавога стылю ў адзенні, які ўведзены ва Установе;

выконваць Статут Установы, клапаціцца аб рэпутацыі Установы.

5.8. Дысцыплінарная адказнасць навучэнцаў.
За парушэнне Статута і правіл унутранага распарадку Установы навучэнцы могуць быць прыцягнуты да  дысцыплінарнай адказнасці ў адпаведнасці з Кодэксам Рэспублікі Беларусь аб адукацыі. 
5.9. Падставай для прыцягнення навучэнцаў да дысцыплінарнай адказнасці з’яўляецца:
спазненне альбо няяўка без уважлівых прычын на вучэбныя заняткі;

парушэнне дысцыпліны ў ходзе адукацыйнага працэсу;

невыкананне без уважлівых прычын законнага патрабавання педагагічнага работніка;

зласлоўе, прыніжэнне годнасці ўдзельнікаў адукацыйнага працэсу;

распаўсюджванне інфармацыі, якая наносіць шкоду здароўю навучэнцаў;

пашкоджанне маёмасці (будынкаў, абсталявання ці іншай маёмасці Установы);

парушэнне патрабаванняў заканадаўства аб здароўезберажэнні, пажарнай бяспецы;

распіццё алкагольных напояў, слабаалкагольных напіткаў, піва, ужыванне наркатычных, псіхатропных, таксічных рэчываў;

курэнне табачных вырабаў у будынку і на тэрыторыі гімназіі;
карыстанне мабільнымі тэлефонамі пад час урокаў;
крадзеж;

іншых супрацьпраўных дзеянняў (бяздзеянняў).

5.10. Да дысцыплінарнай адказнасці прыцягваюцца навучэнцы, якія дасягнулі да моманту здзяйснення дысцыплінарнага праступку ўзросту 14 гадоў.

5.11. Да навучэнцаў, якім не споўнілася 14 гадоў, за дысцыплінарны праступак могуць прымацца меры педагагічнага ўздзеяння (гутарка, абмеркаванне на педагагічным савеце, іншыя меры педагагічнага ўздзеяння), якія не супярэчаць заканадаўству.

5.12. За здзяйсненне дысцыплінарнага праступку да навучэнцаў могуць прымяняцца наступныя меры дысцыплінарнага спагнання:

заўвага;

вымова;

адлічэнне з гімназіі.

5.13. Адлічэнне з гімназіі можа прымяняцца за:

доўгую адсутнасць (больш за 30 дзён) без уважлівых прычын на вучэбных занятках на працягу навучальнага года;

сістэматычнае (паўторнае на працягу навучальнага года) невыкананне абавязкаў навучэнцамі, калі да іх раней прымяняліся меры дысцыплінарнага спагнання;

5.14. Адлічэнне як мера дысцыплінарнага спагнання не прымяняецца да:

навучэнца, які не завяршыў засваенне зместу адукацыйнай праграмы базавай адукацыі;

навучэнца, які не дасягнуў узросту шаснаццаці гадоў.

5.15. Права выбару меры дысцыплінарнага спагнання належыць кіраўніку ўстановы адукацыі. Да прымянення дысцыплінарнага спагнання кіраўнік павінен папярэдзіць аднаго з законных прадстаўнікоў непаўналетняга навучэнца аб магчымасці прыцягнення гэтага непаўналетняга да дысцыплінарнага спагнання.
5.16. Прымяненне ў якасці дысцыплінарнага спагнання адлічэння непаўналетняга з гімназіі дапускаецца толькі пасля ўведамлення камісіі па справах непаўналетніх Дзяржынскага райвыканкама.
5.17. Звесткі аб прымяненні меры дысцыплінарнага спагнання заносяцца ў асабовую справу навучэнца.

5.18. Педагагічнымі работнікамі лічацца асобы, якія ажыццяўляюць педагагічную дзейнасць. Асноўныя патрабаванні, якія прад’яўляюцца да педагагічных работнікаў, вызначаюцца кваліфікацыйнымі характарыстыкамі, якія зацвярджаюцца ў парадку, устаноўленым заканадаўствам.

5.19. Педагагічныя работнікі ў адпаведнасці з заканадаўствам маюць права на:

абарону прафесійнай годнасці;

забеспячэнне ўмоў для ажыццяўлення прафесійнай дзейнасці;

творчую ініцыятыву, свабоду выбару педагагічна абумоўленых форм і метадаў навучання і выхавання, сродкаў навучання;

доступ да вучэбна-прафесійнай, вучэбна-метадычнай дакументацыі, інфармацыйна-аналітычных матэрыялаў;

удзел у кіраванні гімназіяй;

удзел у аднаўленні, распрацоўцы і вызначэнні структуры і зместу структурных элементаў навукова-метадычнага забеспячэння адукацыі;

павышэнне кваліфікацыі;

аб’яднанне ў прафесійныя саюзы, іншыя грамадскія аб’яднанні, дзейнасць якіх не супярэчыць заканадаўству;

удзел у навуковай, навукова-тэхнічнай, эксперыментальнай, інавацыйнай, міжнароднай дзейнасці ўстановы адукацыі;

маральнае і матэрыяльнае заахвочванне за поспехі ў педагагічнай дзейнасці;

штомесячную кампенсацыю затрат на набыццё вучэбнай і метадычнай літаратуры ў парадку і на ўмовах, вызначаных Урадам Рэспублікі Беларусь.

Іншыя правы педагагічных работнікаў устанаўліваюцца заканадаўствам, устаноўчымі дакументамі і іншымі лакальнымі нарматыўнымі прававымі актамі Установы .

5.20. Педагагічныя работнікі абавязаны:

ажыццяўляць сваю дзейнасць на прафесійным узроўні, які забяспечвае рэалізацыю адукацыйных праграм выхавання;

паважаць гонар і годнасць навучэнцаў і іншых удзельнікаў адукацыйнага працэсу, выхаванцаў;

прытрымлівацца прававых, духоўных і этычных норм;
павышаць свой прафесійны узровень, праходзіць атэстацыю;

якасна і ў поўным аб’еме выконваць патрабаванні вучэбных планаў і праграм;
займацца пазаўрочнай работай па прадмеце;
весці здаровы лад жыцця, прапагандаваць яго сярод навучэнцаў;
прытрымлівацца дзелавога стылю адзення;
праходзіць папярэдні медыцынскі агляд пры паступленні на работу і перыядычныя медыцынскія агляды ў парадку, устаноўленым Міністэрствам аховы здароўя Рэспублікі Беларусь.

педагагічным работнікам забараняецца выкарыстоўваць адукацыйны і выхаваўчы працэсы ў палітычных мэтах ці для пабуджэння вучняў да ўчынкаў, якія супярэчаць Канстытуцыі Рэспублікі Беларусь і заканадаўству.

5.21. Законныя прадстаўнікі непаўналетніх навучэнцаў прадстаўляюць правы і законныя інтарэсы непаўналетніх навучэнцаў у грамадскіх адносінах у сферы адукацыі без спецыяльных паўнамоцтваў.

5.22. Законныя прадстаўнікі непаўналетніх навучэнцаў у адпаведнасці з Кодэксам Рэспублікі Беларусь аб адукацыі і іншымі заканадаўчымі актамі маюць права на:

азнаямленне з пасведчаннем аб дзяржаўнай рэгістрацыі, устаноўчымі дакументамі, сертыфікатамі аб дзяржаўнай акрэдытацыі, а таксама з вучэбна-праграмнымі дакументамі;

удзел у кіраванні ўстановай адукацыі;

азнаямленне з ходам і зместам адукацыйнага працэсу, вынікамі вучэбнай дзейнасці навучэнцаў;

атрыманне інфармацыі аб усіх відах даследаванняў (медыцынскіх, псіхалагічных, педагагічных) навучэнцаў.

5.23. Іншыя правы законных прадстаўнікоў непаўналетніх навучэнцаў устанаўліваюцца Кодэксам Рэспублікі Беларусь аб адукацыі, іншымі актамі заканадаўства, лакальнымі нарматыўнымі прававымі актамі ўстановы адукацыі.

5.24. Законныя прадстаўнікі непаўналетніх навучэнцаў абавязаны:

забяспечыць умовы для атрымання адукацыі і развіцця навучэнцаў;

выконваць патрабаванні ўстаноўчых дакументаў, правіл унутранага распарадку для навучэнцаў;

паважаць гонар і годнасць іншых удзельнікаў адукацыйнага працэсу.

5.25. Іншыя абавязкі законных прадстаунікоў непаўналетніх навучэнцаў вызначаюцца ва ўстаноўленым законам парадку.

5.26. Суб’екты адукацыйных адносін нясуць адказнасць згодна дзеючаму заканадаўству Рэспублікі Беларусь.
Глава VI. Сацыяльная абарона навучэнцаў
6.1. У адпаведнасці з Кодэксам Рэспублікі Беларусь ва Установе ажыццяўляецца сацыяльная абарона навучэнцаў.

6.2. Сацыяльная абарона навучэнцаў – комплекс мер, якія ўстаноўлены дзяржавай з мэтай забеспячэння атрымання адукацыі вучнямі, якія накіраваны на іх матэрыяльнае забеспячэнне, прадстаўленне ім дзяржаўных сацыяльных ільгот, правоў і гарантый, якія прадугледжаны Кодэксам Рэспублікі Беларусь аб адукацым і іншымі заканадаўчымі актамі.

6.3. Фінансаване расходаў на забеспячэнне сацыяльнай абароны вучняў ажыццяўляецца за кошт сродкаў рэспубліканскага і (або) мясцовага бюджэтаў, а таксама іншых крыніц у адпаведнасці з заканадаўствам Рэспублікі Беларусь.
6.4. Асноўнымі прынцыпамі сацыяльнай абароны навучэнцаў Установы з’яўляюцца:
гарантаванасць з боку дзяржавы атрымання адукацыі, матэрыяльнага забеспячэння, дзяржаўных сацыяльных ільгот, правоў і гарантый;

адраснасць.
6.5. Мерамі сацыяльнай абароны навучэнцаў з’яўляюцца:

карыстанне падручнікамі і вучэбнымі дапаможнікамі;

забеспячэнне харчаваннем;

ахова здароўя;

транспартнае забеспячэнне.

6.6. Карыстанне падручнікамі і вучэбнымі дапаможнікамі навучэнцамі ва Установе можа быць платным і бясплатным.

6.7. Установа стварае неабходныя ўмовы для арганізацыі харчавання навучэнцаў.

6.8. Харчаванне вучняў ва Установе арганізуецца па графіку, зацверджанаму дырэктарам Установы і ўзгодненаму з загадчыкам вытворчасці. 
Арганізацыя харчавання вучняў ажыццяўляецца Установай самастойна.
6.9. Харчаванне ва Установе арганізуецца ў адпаведнасці з патрабаваннямі санітарных нормаў, правіл і гігіенічных нарматываў па ўстаноўленых нормах харчавання і грашовых нормах расходаў на харчаванне для адпаведных катэгорый навучэнцаў. Пры неабходнасці арганізуецца дыетычнае (ашчаднае) харчаванне. Нормы харчавання, грашовыя нормы расходаў на харчаванне зацвярджаюцца Урадам Рэспублікі Беларусь.

6.10. Навучэнцы Установы забяспечваюцца харчаваннем за кошт сродкаў законных прадстаўнікоў непаўналетніх навучэнцаў, сродкаў рэспубліканскага і (або) мясцовых бюджэтаў, іншых крыніц у адпаведнасці з заканадаўствам Рэспублікі Беларусь.

6.11. Установа забяспечвае ахову здароўя навучэнцаў у адпаведнасці з заканадаўствам.

6.12. Навучэнцам Установы медыцынская дапамога аказваецца ў адпаведнасці з заканадаўствам дзяржаўнымі органамі аховы здароўя па месцы знаходжання Установы.

6.13. Падвоз навучэнцаў ад месца жыхарства да месца вучобы ажыццяўляецца ва ўстаноўленым парадку.
Глава VII. Парадак арганізацыі адукацыйнага 
і выхаваўчага працэсаў
7.1. Арганізацыя адукацыйнага працэсу пры рэалізацыі адпаведных адукацыйных праграм ажыццяўляецца ў адпаведнасці з Кодэксам Рэспублікі Беларусь аб адукацыі, Палажэннем аб установе агульнай сярэдняй адукацыі, вучэбна-праграмнай дакументацыяй адпаведных адукацыйных праграм, індывідуальнымі планамі работы і ўключае ў сябе тэарэтычнае і практычнае навучанне, выхаваўчую работу, самастойную работу вучняў, атэстацыю вучняў.
7.2. Установа забяспечвае атрыманне агульнай сярэдняй адукацыі:

II ступень – базавая адукацыя (V – IX класы);

III ступень-сярэдняя адукацыя (X – XI класы).

Для рэалізацыі адукацыйнай праграмы пачатковай адукацыі ва Установе дадаткова адкрываюцца І – IV класы, працягласць навучання складае 4 гады.
7.3. Працягласць навучання на ступенях агульнай сярэдняй адукацыі складае:

на II ступені – 5 гадоў (5 – IX класы);

на III ступені – 2 гады (X – XI класы).

7.4. Навучанне ва Установе арганізавана ў дзённай форме атрымання адукацыі.

7.5. Адукацыйны працэс у гімназіі арганізуецца па навучальных гадах. Навучальны год дзеліцца на чвэрці.

7.6. Працягласць навучальнага года ўстанаўліваецца з 1 верасня па 1 чэрвеня.

7.7. Для навучэнцаў устанаўліваюцца канікулы на працягу навучальнага года і летнія канікулы.

7.8. Агульная працягласць канікул павінна быць не меней трыццаці каляндарных дзен, для вучняу I – II класаў – не меней трыццаці сямі каляндарных дзён.

7.9. Для вучняў I – II класаў у трэцяй чвэрці ўстанаўліваюцца дадатковыя канікулы. Працягласць урока ў I класах – 35 хвілін, у II – XI класах – 45 хвілін.

7.10. Працягласць перапынкаў паміж заняткамі вызначаецца ў адпаведнасці з патрабаваннямі санітарных норм і правіл.

7.11. Напаўняльнасць класаў не павінна перавышаць:

у I – IV класах – 20 вучняў;

у V – XI класах – 20 вучняў.

7.12. Класы могуць дзяліцца на групы ў выпадках і парадку, якія вызначаюцца Палажэннем аб установе агульнай сярэдняй адукацыі.

7.13. Для навучэнцаў, якія па медыцынскіх паказаннях часова ці пастаянна не могуць наведваць установу адукацыі, ствараюцца ўмовы для атрымання агульнай сярэдняй адукацыі на даму.

Рашэнне аб атрыманні агульнай сярэдняй адукацыі на даму прымаюцца аддзелам адукацыі Дзяржынскага раённага выканаўчага камітэта на падставе заявы навучэнца (законнага прадстаўніка непаўналетняга навучэнца) і заключэння лячэбна-кансультацыйнай камісіі.

7.14. Парадак атрымання агульнай сярэдняй адукацыі на даму вызначаецца Міністэрствам адукацыі Рэспублікі Беларусь па ўзгадненні з Міністэрствам аховы здароўя Рэспублікі Беларусь.

7.15. Установа для аказання дапамогі сям’і ў навучанні і выхаванні дзяцей, стварэння ўмоў для развіцця творчых здольнасцей вучняў можа адкрываць групы падоўжанага дня для навучэнцаў I – IX класаў, палажэнне аб якіх зацвярджаецца Міністэрствам адукацыі Рэспублікі Беларусь. Колькасць груп падоўжанага дня залежыць ад лічбы паданых заяў і магчымасцей Установы.

7.16. Адукацыйны працэс ва Установе пры навучанні і выхаванні на I, II і III ступенях агульнай сярэдняй адукацыі арганізуецца ў рэжыме шасцідзённага школьнага тыдня, які ўключае пяцідзённы вучэбны тыдзень і адзін дзень для правядзення з вучнямі спартыўна-масавых, фізкультурна-аздараўленчых, іншых выхаваўчых мерапрыемстваў, арганізацыі працоўнага навучання і прафесійнай арыентацыі.

7.17. Установа рэалізуе адукацыйныя праграмы агульнай сярэдняй адукацыі з вывучэннем на II і III ступенях агульнай  сярэдняй адукацыі асобных вучэбных прадметаў на павышаным узроўні.
7.18. Па заявах законных прадстаўнікоў дзяцей або асоб, якія іх замяняюць, у адпаведнасці з рашэннем Савета гімназіі на I ступені агульнай  сярэдняй адукацыі вывучэнне матэматыкі, а на II і III ступенях агульнай  сярэдняй адукацыі вывучэнне матэматыкі, хіміі, фізікі, біялогіі, інфарматыкі, астраноміі, замежнай мовы можа ажыццяўляцца на рускай мове.
7.19. У выпадку паступлення пісьмовых заяў ад законных прадстаўнікоў дзяцей або асоб, якія іх замяняюць, са зваротамі аб вывучэнні вышэй пералічаных прадметаў на беларускай мове і з улікам фарміравання класа напаўняльнасцю да 20 вучняў Установа бярэ абавязак прадставіць такую магчымасць.

7.20. Навучэнцы з улікам меркавання іх законных прадстаўнікоў зыходзячы са схільнасцяў, пажаданняў і стану здароўя могуць вывучаць асобныя прадметы на факультатыўных занятках у межах колькасці вучэбных гадзін на правядзенне факультатыўных заняткаў, устаноўленых тыпавым вучэбным планам установы агульнай сярэдняй адукацыі адпаведнага віду.

Факультатыўныя заняткі, як правіла, праводзяцца да пачатку альбо пасля завяршэння ўрокаў.
Факультатыўныя заняткі ў IX – XI класах могуць праводзіцца ў шосты школьны дзень.

7.21. Асноўнай формай арганізацыі адукацыйнага працэсу з’яўляюцца вучэбныя заняткі: урок, назіранне, экскурсія і іншыя заняткі.

7.22. Адукацыйны працэс ажыццяўляецца індывідуальна на падставе рашэння кіраўніка ўстановы адукацыі, які рэалізуе адукацыйныя праграмы агульнай сярэдняй адукацыі, у адпаведнасці з індывідуальным вучэбным планам ці ў выпадках і парадку, якія вызначаюцца палажэннем аб установе агульнай сярэдняй адукацыі.

7.23. Адукацыйны працэс ажыццяўляецца ва Установе ў адпаведнасці з адукацыйнымі стандартамі, а таксама тыпавым вучэбным планам і вучэбнымі праграмамі, распрацаванымі і зацверджанымі Міністэрствам адукацыі Рэспублікі Беларусь.

7.24. Навучэнцы праходзяць бягучую, прамежкавую, выніковую атэстацыю.

Парадак правядзення выніковай атэстацыі вучняў пры засваенні зместу адукацыйных праграм агульнай сярэдняй адукацыі вызначаецца Правіламі правядзення атэстацыі вучняў пры засваенні зместу адукацыйных праграм агульнай сярэдняй адукацыі.

7.25. Атрыманне агульнай базавай і агульнай сярэдняй адукацыі завяршаецца выпускнымі экзаменамі, якія праводзяцца ў адпаведнасці з парадкам, устаноўленым Міністэрствам адукацыі Рэспублікі Беларусь.

7.26. Установа не можа перашкаджаць пераводу навучэнца ў іншую ўстанову адукацыі.

7.27. Працоўная дзейнасць навучэнцаў можа ўключаць грамадска карысную працу, сферу сацыяльнай дапамогі, часовае працаўладкаванне, працу ў розных  формах працоўных аб’яднанняў на працягу вучэбнага года і ў канікулярны час.
Па рашэнні Савета ўстановы для вучняў V – VIII класаў арганізуецца летняя працоўная практыка.

7.28. Адукацыйны працэс пры рэалізацыі адукацыйнай праграмы дадатковай адукацыі дзяцей і моладзі арганізуецца па вучэбных гадах.

Асноўнай формай арганізацыі адукацыйнага працэсу пры рэалізацыі адукацыйнай праграмы дадатковай адукацыі дзяцей і моладзі з’яўляюцца заняткі (урок).

Адукацыйны працэс пры рэалізацыі адукацыйнай праграмы дадатковай адукацыі дзяцей і моладзі ажыццяўляецца ў аб’яднаннях па інтарэсах ці індывідуальна. Аб’яднанне па інтарэсах ствараецца з ліку дзяцей і моладзі на падставе агульнага інтарэсу да канкрэтнага накірунку дзейнасці.

Да аб’яднанняў па інтарэсах адносяцца гурток, клуб, секцыя, студыя, майстэрня, лабараторыя, аркестр, хор, ансамбль, тэатр, навуковае грамадства вучняў і іншыя аб’яднанні. Аб’яднанні па інтарэсах могуць стварацца для работы з часовым складам вучняў.
Напаўняльнасць аб’яднання па інтарэсах першага года навучання складае ад 12 да 15 вучняў, другога і наступнага гадоў навучання – не меней, чым 8 вучняў.

Заснавальнік Установы можа ўстанаўліваць меншую напаўняльнасць аб’яднання па інтарэсах, групы.

У выпадках, прадугледжаных вучэбна-праграмнай дакументацыяй адукацыйнай праграмы дадатковай адукацыі дзяцей і моладзі, аб’яднанне па інтарэсах можа дзяліцца на падгрупы.

Адукацыйны працэс ажыццяўляецца індывідуальна на падставе рашэння кіраўніка Установы ў адпаведнасці з індывідуальнай праграмай дадатковай адукацыі дзяцей і моладзі.

7.29. Мэты, задачы, формы і метады выхаваўчай работы вызначае Праграма выхаваўчай работы Установы, якая распрацоўваецца тэрмінам на пяць гадоў на падставе адпаведнай комплекснай праграмы выхавання дзяцей і вучнёўскай моладзі і зацвярджаецца дырэктарам Установы.

7.30. План выхаваўчай работы Установы распрацоўваецца на бягучы навучальны год на падставе праграмы выхаваўчай работы Установы, устанаўлівае мерапрыемствы па рэалізацыі асноўных накірункаў выхавання вучняў, час, месца іх правядзення, удзельнікаў, асоб, адказных за іх правядзенне, і зацвярджаецца дырэктарам Установы.

Глава VIII. Выдача навучэнцам дакументаў аб адукацыі, навучанні
8.1. Дакументамі аб адукацыі з’яўляюцца:
8.1.1. пасведчанне аб агульнай базавай адукацыі (пасведчанне аб агульнай базавай адукацыі з адзнакай);

8.1.2. атэстат аб агульнай сярэдняй адукацыі (атэстат аб агульнай сярэдняй адукацыі асобага ўзору з узнагароджаннем залатым, (срэбным медалём).

8.3. Пасведчанне аб агульнай базавай адукацыі (пасведчанне аб агульнай базавай адукацыі з адзнакай) выдаецца вучням, якія засвоілі змест адукацыйнай праграмы базавай адукацыі.
8.4. Атэстат аб агульнай сярэдняй адукацыі (атэстат аб агульнай сярэдняй адукацыі асабовага ўзору з узнагароджаннем залатым (срэбным) медалём) выдаецца навучэнцам, якія засвоілі змест адукацыйнай праграмы сярэдняй адукацыі.
8.5. Вучням, якія не засвоілі змест адукацыйных праграм, выдаецца даведка аб навучанні.

8.6. Узоры, апісанне дакументаў аб адукацыі і навучанні, парадак іх запаўнення, уліку і выдачы зацвярджаецца Урадам Рэспублікі Беларусь.
Глава IX. Парадак кіравання дзейнасцю Установы, структура і парадак фарміравання органаў кіравання і самакіравання 

9.1. Кіраванне Установай ажыццяўляецца ў адпаведнасці з Кодэксам Рэспублікі Беларусь аб адукацыі, палажэннем аб установе агульнай сярэдняй адукацыі, сапраўдным Статутам і іншымі заканадаўчымі актамі Рэспублікі Беларусь і будуецца на прынцыпах адзінаначалля і самакіравання.

9.2. Гімназію ўзначальвае дырэктар, які ажыццяўляе непасрэднае кіраванне вучэбна-выхаваўчым працэсам і бягучай дзейнасцю Установы.
Дырэктар назначаецца і вызваляецца ад займаемай пасады начальнікам аддзела адукацыі Дзяржынскага раённага выканаўчага камітэта па ўзгадненні з упраўленнем адукацыі Мінскага абласнога выканаўчага камітэта. 
9.3. Дырэктар Установы:
дзейнічае ад імя Установы без даверанасці, прадстаўляе яе ва ўсіх арганізацыях;

у межах сваёй кампетэнцыі выдае загады і дае ўказанні, абавязковыя для ўсіх работнікаў і навучэнцаў Установы;

заключае дагаворы, выдае даверанасці, адкрывае рахункі ў банках у межах сваёй кампетэнцыі;

ажыццяўляе прыём і звальненне работнікаў, зацвярджае іх службовыя абавязкі;

ажыццяўляе іншыя функцыі, прадугледжаныя Кодэксам ад адукацыі Рэспублікі Беларусь, заканадаўствам;
нясе адказнасць у адпаведнасці з заканадаўствам.
9.4. Дырэктар Установы мае права:
размяркоўваць аб’ёмы педагагічнай нагрузкі сярод педагагічных работнікаў;

дагаворы арэнды маёмасці, якая знаходзіцца ў камунальнай уласнасці Дзяржынскага раёна;

дагаворы найму жылых памяшканняў дзяржаўнага жыллёвага фонду, дагавору падраду па бягучым рамонце будынкаў, а таксама дагаворы на набыццё тавараў, якія фінансуюцца з раённага бюджэту;
дагаворы на набыццё тавараў, на выкананне будаўніча-мантажных работ, на аказанне Установе спонсарскай дапамогі іншымі юрыдычнымі асобамі і індывідуальнымі прадпрымальнікамі;

выбіраць і быць выбраным у органы самакіравання;

прымаць меры дысцыплінарнага спагнання да работнікаў і навучэнцаў у адпаведнасці з патрабаваннямі заканадаўства Рэспублікі Беларусь.

9.5. Дырэктар у дзейнасці па кіраванні Установай узаемадзейнічае з органамі самакіравання ўстановы адукацыі.

9.6. Асноўным органам самакіравання Установы з’яўляецца Савет, які ўзначальвае дырэктар. Кампетэнцыя, склад і арганізацыя дзейнасці Савета Установы вызначаюцца ў адпаведнасці з Кодэксам Рэспублікі Беларусь аб адукацыі, Палажэннем аб савеце ўстановы адукацыі, зацверджаным Міністэрствам адукацыі Рэспублікі Беларусь.

9.7. У адпаведнасці з Кодэксам Рэспублікі Беларусь аб адукацыі ва Установе ствараюцца (або) могуць стварацца іншыя органы самакіравання: педагагічны савет, апякунскі савет, бацькоўскі камітэт, палажэнні аб якіх зацверджаны Міністэрствам адукацыі Рэспублікі Беларусь.
9.8. Самакантроль за забеспячэннем якасці адукацыі ажыццяўляецца ў адпаведнасці з Кодэксам Рэспублікі Беларусь аб адукацыі.
Глава X. Крыніцы і парадак фарміравання маёмасці

10.1. Маёмасць, якая перадаецца Заснавальніку, знаходзіцца ў камунальнай уласнасці Дзяржынскага раёна і замацавана за ім на правах аператыўнага кіравання.

10.2. Маёмасць Установы складаюць асноўныя фонды, абаротныя сродкі, а таксама іншыя матэрыяльныя каштоўнасці, кошт якіх адлюстроўваецца ў самастойным балансе.

10.3. Установа ў адносінах замацаванай за ёй маёмасцю ажыццяўляе  права валодання, карыстання і распараджэння ў межах і на ўмовах, устаноўленых уласнікам ці упаўнамоцным органам, у адпаведнасці  з мэтамі сваёй дзейнасці, заданнямі ўласніка і назначэннем маёмасці.

10.4. Установа не можа без згоды Заснавальніка здаваць у арэнду, залог ці іншым спосабам распараджацца замацаванай за ёю маёмасцю і маёмасцю, прыдбанай за кошт сродкаў, выдзеленых  ёй, калі іншае не ўстаноўлена заканадаўчымі актамі.

10.5. Матэрыяльна-тэхнічная база Установы фарміруецца Заснавальнікам па дзеючых нарматывах у адпаведнасці  з патрабаваннямі, устаноўленымі заканадаўствам.

Матэрыяльна-тэхнічную базу Установы складаюць зямельны надзел, будынкі, абсталяванне, транспартныя сродкі і іншая маёмасць.

10.6. Заснавальнік, установа  адукацыі забяспечваюць аднаўленне і развіццё матэрыяльна-тэхнічнай базы установы адукацыі.

10.7. Установа нясе адказнасць за ахову і эфектыўнае выкарыстанне замацаванай за ёю маёмасці, арганізацыю эксплуатацыі матэрыяльна-тэхнічнай базы ў адпаведнасці з нарматыўнымі патрабаваннямі.

10.8. Забараняюцца дзеянні (бяздзеянні), якія прыводзяць да скарачэння ці пагаршэння матэрыяльна-тэхнічнай базы Установы.

10.9. Уласнік маёмасці (ці ўпаўнамоцны орган) мае права забраць невыкарыстоўваемую ці выкарыстоўваемую не па назначэнні маёмасць і распараджацца ёю па сваім гледжанні.

10.10. Кіраўнік Установы па ўзгадненні з аддзелам адукацыі мае права арэндаваць маёмасць старонніх арганізацый для рэалізацыі мэт Установы.
Глава XI. Парадак фарміравання, структура і  штатны расклад
11.1. Установа мае структурныя падраздзяленні:
бібліятэка;

вучэбна-вопытны ўчастак;

вытворчасць (сталовая);
аздараўленчы лагер;

пункт карэкцыйна-педагагічнай дапамогі.
11.2. Працоўныя адносіны работнікаў Установы рэгулююцца працоўнымі дагаворамі (кантрактамі), заключанымі ў адпаведнасці з заканадаўствам, калектыўным дагаворам, правіламі ўнутранага працоўнага распарадку.

11.3. Работнікі Установы маюць права на ўдзел у кіраванні Установай, на абарону прафесійнай і асабістай годнасці.

11.4. Штатны расклад Установы зацвярджаецца дырэктарам па ўзгадненні з аддзелам адукацыі і Заснавальнікам на падставе тыпавых штатных нарматываў, зацверджаных Міністэрствам адукацыі, у межах сродкаў, выдзеленых на аплату працы.

11.5. Прыём на работу ва Установу  педагагічных і іншых работнікаў ажыццяўляе дырэктар.

11.6. Педагагічныя работнікі прымаюцца ва Установу на падставе конкурснага адбору па працоўным дагаворы (кантракце) ў парадку, прадугледжаным Працоўным кодэксам Рэспублікі Беларусь. Па заканчэнні тэрміну кантракту дырэктар мае права прадоўжыць кантракт на новы тэрмін ад 1 да 5 гадоў альбо заключыць кантракт з іншым работнікам.

11.7. На педагагічную работу прымаюцца асобы, якія маюць вышэйшую адукацыю. Пры неабходнасці на педагагічную работу могуць прымацца асобы, якія маюць непедагагічную адукацыю пры ўмове праходжання курсаў перападрыхтоўкі па пэўным педагагічным профілі. Спецыяльнасць педагагічнага профілю і праходжанне перападрыхтоўкі павінна пацвярджацца адпаведнымі дакументамі.

Кваліфікацыйныя патрабаванні да педагагічных работнікаў вызначаюцца адпаведнымі кваліфікацыйнымі характарыстакамі. 
11.8. Да правядзення факультатыўных заняткаў ва Установе могуць прыцягвацца выкладчыкі ВНУ.

11.9. Да педагагічнай дзейнасці не дапускаюцца асобы, якім заняткі адпаведнай дзейнасцю забаронены рашэннем суда ці па медыцынскіх паказчыках, а таксама асобы, якія былі асуджаны за пэўныя злачынствы. Пералік адпаведных медыцынскіх супрацьпаказанняў і складаў злачынстваў вызначаецца заканадаўствам Рэспублікі Беларусь.

11.10. Аплата працы работнікаў Установы ажыццяўляецца згодна з дзеючым заканадаўствам, дзеючымі ва Установе Палажэннем аб матэрыяльным стымуляванні і аказанні матэрыяльнай дапамогі, Палажэннем аб працоўным распарадку, якія зацвярджаюцца дырэктарам Установы з удзелам прафсаюзнага камітэта.

11.11. Атэстацыя педагагічных работнікаў Установы ажыццяўляецца ў парадку, які вызначаны Міністэрствам адукацыі Рэспублікі Беларусь.

Глава XII. Фінансаванне, бухгалтарскі улік і справаздачнасць

12.1. Фінансаванне Установы ажыццяўляецца за кошт сродкаў мясцовага бюджэту Дзяржынскага раёна на падставе дзяржаўных і мясцовых нарматываў фінансавання, якія вызначаюцца ў разліку на аднаго вучня для пэўнага тыпу і віду ўстановы адукацыі. Прыцягненне Установай дадатковых сродкаў не цягне за сабою зніжэння нарматываў і памераў фінансавання з бюджэту.

12.2. Дадатковымі крыніцамі фінансавання Установы з’яўляюцца:
сродкі, атрыманыя ад дзейнасці, якая прыносіць даходы;
спонсарская дапамога юрыдычных і фізічных асоб;
іншыя крыніцы, якія не забаронены заканадаўствам Рэспублікі Беларусь.

12.3. Установа можа ажыццяўляць платную адукацыйную дзейнасць па аказанні платных адукацыйных паслуг, якія не фінансіруюцца з бюджэту. Кошт дадатковых адукацыйных паслуг вызначаецца ў адпаведнасці з заканадаўствам з улікам  эканамічна абгрунтаваных затрат і зацвярджаецца дырэктарам Установы.

12.4. Грашовыя сродкі, атрыманыя ад дзейнасці, якая прыносіць даходы, паступаюць у самастойнае распараджэнне Установы, улічваюцца на асобным балансе, калі іншае не прадугледжана заканадаўствам, і выкарыстоўваюцца ў адпаведнасці з заканадаўствам і Статутам.

12.5. Фінансаванне Установы  ажыццяўляецца з улікам дзяржаўных мінімальных сацыяльных стандартаў у галіне адукацыі, рэалізацыі праграмы развіцця сістэмы адукацыі (праграм развіцця дашкольнай, агульнай сярэдняй, прафесійна-тэхнічнай, сярэдняй спецыяльнай, вышэйшай, спецыяльнай адукацыі, дадатковай адукацыі дзяцей і моладзі). 
12.6. Усе сродкі Установы выкарыстоўваюцца адпаведна зацверджаным ва ўстаноуленым парадку сметам расходаў. Парадак выкарыстання бюджэтных і пазабюджэтных сродкаў вызначаецца заканадаўствам Рэспублікі Беларусь.

12.7. Установа не можа выступаць гарантам ці паручальнікам перад банкамі-крэдыторамі юрыдычных асоб недзяржаўнай формы ўласнасці і фізічных асоб па выкананні гэтымі асобамі сваіх абавязкаў аб вяртанні атрыманых крэдытаў.

12.8. Бухгалтарскі ўлік і справаздачнасць Установы вядзецца ў адпаведнасці з Законам Рэспублікі Беларусь ад 18 кастрычніка 1999 года № 3321-Х11 “Аб бухгалтарскім уліку і справаздачнасці (са змяненнямі і дапаўненнямі)” і іншымі нарматыўна-прававымі дакументамі.

Дырэктар Установы мае права перадаць па дагаворы вядзенне бухгалтарскага ўліку цэнтралізаванай бухгалтэрыі пры аддзеле адукацыі Дзяржынскага райвыканкама ці стварыць бухгалтарскую службу як структурнае падраздзяленне, якое ўзначальвае галоўны бухгалтар (ці ўвесці ў штат пасаду бухгалтара).

12.9. Установа  можа дэлегіраваць дзяржаўнай арганізацыі Дзяржынскага райвыканкама, якая ажыццяўляе каардынацыю вытворчага, матэрыяльна-тэхнічнага і гаспадарчага забеспячэння ўстаноў адукацыі, выкананне функцый матэрыяльна-тэхнічнага забеспячэння ўстаноў адукацыі.

12.10. Пісьмовая справаздача ў вышэйстаячыя арганізацыі прадстаўляецца ў адпаведнасці з патрабаваннямі органаў дзяржаўнай статыстыкі Рэспублікі Беларусь. За непрадстаўленне і невыкананне дзяржаўнай справаздачнасці, парушэнне тэрміну яе прадстаўлення адказныя асобы Установы нясуць устаноўленую заканадаўствам адказнасць.
Глава XIII. Парадак кантролю за дзейнасцю ўстановы адукацыі

13.1. Дзяржаўны кантроль за забеспячэннем якасці адукацыі, выкананнем патрабаванняў заканадаўства Рэспублікі Беларусь у сферы адукацыі, за  выкарыстаннем па назначэнні і аховай маёмасці ажыццяўляецца Заснавальнікам, аддзелам адукацыі і іншымі дзяржаўнымі органамі ў адпаведнасці з заканадаўствам Рэспублікі Беларусь.

13.2. Рэвізіі (праверкі) фінансава-гаспадарчай дзейнасці Установы праводзяцца дзяржаўнымі кантралюючымі органамі, якія валодаюць паўнамоцтвамі праводзіць рэвізіі (праверкі) фінансава-гаспадарчай дзейнасці юрыдычных асоб і ўстаноў адукацыі.

13.3. Установа ажыццяўляе самакантроль за забеспячэннем якасці адукацыі – комплексны аналіз адукацыйнай дзейнасці, уключаючы самаправерку, самаадзнаку адукацыйнай дзейнасці.

Парадак і перыядычнасць правядзення самакантролю за забеспячэннем якасці адукацыі вызначаюцца дырэктарам установы адукацыі.

13.4. Дзяржаўная акрэдытацыя Установы ажыццяўляецца ў парадку, устаноўленым заканадаўствам Рэспублікі Беларусь.

Глава XIV. Кампетэнцыі Заснавальніка і органа дзяржаўнага кіравання, упаўнамоцным уласнікам
14.1. Да кампетэнцыі Заснавальніка адносяцца:

стварэнне, рэарганізацыя і ліквідацыя Установы адукацыі;

зацвярджэнне статута ўстановы адукацыі, змяненняў і (ці) дапаўненняў, якія ўносяцца ў яго;

фарміраванне матэрыяльна-тэхнічнай базы ўстановы адукацыі;

зацвярджэнне кантрольных лічбаў прыёму навучэнцаў у 5-ыя гімназічныя класы гімназіі;
зацвярджэнне на вучэбны год колькасці класаў установы адукацыі, іх напаўняльнасці;

вызначэнне мовы навучання і выхавання, абавязковай для вывучэння вучнямі замежнай мовы ва Установе;

узгадненне ўдзелу навучэнцаў у вучэбны час у сельскагаспадарчай працы адпаведна праграме выхавання і гадавому плану выхаваўчай работы Установы;
прыняцце рашэння аб замацаванні за ўстановай жылых дамоў (мікрараёнаў) з мэтай уліку дзяцей, якія належаць навучанню на ўзроўні агульнай сярэдняй адукацыі;
ажыццяўленне іншых правоў і абавязкаў, прадугледжаных заканадаўствам Рэспублікі Беларусь, сапраўдным Статутам.

14.2. Органам дзяржаўнага кіравання, упаўнамоцным уласнікам, які распараджаецца маёмасцю Установы адукацыі, з’яўляецца аддзел адукацыі.

Да кампетэнцыі аддзела адукацыі адносіцца:

назначэнне (вызваленне) кіраўніка Установы, яго намеснікаў па вучэбнай, вучэбна-выхаваўчай, вучэбна-метадычнай, выхаваўчай рабоце; заключэнне, змяненне і спыненне з імі працоўных дагавораў (кантрактаў); матэрыяльнае стымуляванне іх працы;
ажыццяўленне кантролю за забеспячэннем якасці адукацыі і дзейнасцю Установы, выкарыстаннем і захаваннем яе маёмасці, выкананнем Установай заканадаўства Рэспублікі Беларусь у сферы адукацыі;

узгадненне назначэння (вызвалення) педагагічных кадраў Установы;

арганізацыя павышэння кваліфікацыі і перападрыхтоўкі педагагічных і медыцынскіх кадраў Установы; 
устанаўленне броні для прадстаўлення працоўных месцаў ва Установе ў адпаведнасці з рашэннем Дзяржынскага раённага выканаўчага камітэта; узгадненне плана работы Установы на навучальны год, вучэбных планаў Установы;
забеспячэнне Установы фінансавымі сродкамі ў межах выдзеленых фінансавых сродкаў раённым бюджэтам;

забеспячэнне Установы падручнікамі, навучальна-плануючай і вучэбна-праграмнай дакументацыяй, вучэбна-метадычнай і мастацкай літаратурай, бланкамі дакументаў аб адукацыі;
адмена загадаў, рашэнняў Установы, якія супярэчаць дзеючаму заканадаўству;
прыняцце рашэння аб вызваленні навучэнцаў ад выпускных экзаменаў, узнагароджванні выпускнікоў сярэдняй школы залатым (срэбным) медалём;

прыняцце рашэння аб атрыманні навучэнцамі агульнай сярэдняй адукацыі на даму;

фарміраванне, аднаўленне, развіццё матэрыяльна-тэхнічнай базы Установы;

правядзенне не радзей аднаго разу ў пяць гадоў комплекснага вывучэння дзейнасці Установы па забеспячэнні якасці адукацыі, правядзенне вывучэння дзейнасці Установы па асобных пытаннях у адпаведнасці з гадавым планам работы Дзяржынскага раённага выканаўчага камітэта, аддзела адукацыі;

ажыццяўленне іншых правоў і абавязкаў, прадугледжаных заканадаўствам Рэспублікі Беларусь, Палажэннем аб аддзеле адукацыі Дзяржынскага райвыканкама, сапраўдным Статутам.
14.3. Аддзел адукацыі садзейнічае Установе ў ажыццяўленні ўстаўнай дзейнасці, выкананню работ на аб’ектах капітальнага будаўніцтва і рамонту Установы, выкананню правіл і норм аховы працы, пажарнай бяспекі, укараненню энергазберагальных тэхналогій, матэрыяльна-тэхнічнаму забеспячэнню, рамонту і эксплуатацыі аўтобусаў для арганізацыі падвозу навучэнцаў, арганізацыі завозу прадуктаў для харчавання вучняў, рамонту і эксплуатацыі камп’ютарнай тэхнікі; выкарыстанне магчымасцей Дзяржынскай рэгіянальнай адукацыйнай сеці.
14.4. Аддзел адукацыі арганізуе ўзаемадзеянне ўстаноў адукацыі і арганізацыі Дзяржынскага раённага выканаўчага камітэта, які ажыццяўляе каардынацыю вытворчага, матэрыяльна-тэхнічнага і гаспадарчага забеспячэння ўстаноў адукацыі ў інтарэсах стварэння адпаведных умоў для забеспячэння адукацыйнага працэсу ва ўстанове адукацыі.

Глава XV. Міжнародныя сувязі
15.1. Установа мае права ў адпаведнасці з заканадаўствам Рэспублікі Беларусь і сапраўдным Статутам прымаць удзел у міжнароднай дзейнасці па пытаннях адукацыі, сацыяльнай работы, павышэння кваліфікацыі работнікаў, практычнай падрыхтоўкі педагогаў, узаемадзейнічаць з дзяржаўнымі, грамадскімі, вытворчымі арганізацыямі і ўстановамі, у тым ліку замежнымі, займацца знешняй эканамічнай дзейнасцю.

15.2. Установа мае права заключаць пагадненні з замежнымі агульнаадукацыйнымі ўстановамі аб стажыроўках настаўнікаў і навучэнцаў на ўмовах абмену, стварэнні сумесных праектаў, правядзенні сумесных мерапрыемстваў (канферэнцый, лагераў школьнікаў і г. д.), а таксама ўступаць у міжнародныя арганізацыі ў адпаведнасці з дзеючым заканадаўствам і па ўзгадненні з аддзелам адукацыі Дзяржынскага раённага выканаўчага камітэта.

15.3. Установа ажыццяўляе супрацоўніцтва на падставе дагавораў і пагадненняў з замежнымі ўстановамі сацыяльнай работы і адукацыі, праяўляючы пры гэтым уласную ініцыятыву і самастойнасць.

15.4. Установа можа накіроўваць за мяжу ў форме ўзаемаабумоўленых абменаў педагагічных работнікаў на стажыроўку і практыку, для ўдзелу ў міжнародных канферэнцыях і семінарах, выкарыстоўваючы для гэтага сродкі з пазабюджэтных крыніц, спонсарскія сродкі.

15.5. Міжнароднае супрацоўніцтва ў сферы адукацыі ажыццяўляецца на прынцыпах незалежнасці, роўнасці, узаемнай выгады, узаемнай павагі ў адпаведнасці з заканадаўствам і не павінна наносіць шкоду суверэнітэту Рэспублікі Беларусь, нацыянальнай бяспецы і інтарэсам асобы, грамадства і дзяржавы.
Глава XVІ. Вядзенне справаводства
Установа вядзе архіў і справаводства ў парадку, вызначаным заканадаўствам Рэспублікі Беларусь.
Глава XVIІ. Парадак рэарганізацыі і ліквідацыі дзейнасці Установы
17.1. Спыненне дзейнасці Установы (рэарганізацыя або ліквідацыя) ажыццяўляюцца ў парадку, прадугледжаным Кодэксам Рэспублікі Беларусь аб адукацыі. 

17.2. Спыненне і рэарганізацыя Установы ажыццяўляецца па заканчэнні навучальнага года.

17.3. Рашэнне аб рэарганізацыі і ліквідацыі прымаецца Заснавальнікам ці судом і ажыццяўляецца ў выпадках і парадку, устаноўленым заканадаўствам Рэспублікі Беларусь.

17.4. Заснавальнік забяспечвае пераход навучэнцаў у іншыя школы па ўзгадненні з іх бацькамі або асобамі, якія іх замяняюць.
